
 

 

 

  

GIPUZKOAKO JUSTIZIA KLIMATIKOA GENERO-
IKUSPEGIA KONTUAN HARTUTA 

- Gipuzkoako erakundeek egindako hurbilketa - 
 

 



GIPUZKOAKO JUSTIZIA KLIMATIKOA GENERO-IKUSPEGIA KONTUAN HARTUTA 
 

- 2 - 
 

 

 

 

 

 

 

 

 

 

 

 

 

 

 

Proiektuko lidergoa: Mundubat Fundazioa 

Prozesugilea: Farapi Koop. Elkartea 

Argitalpenaren urtea: 2025 

 

 

Finantzaketa: 

  



GIPUZKOAKO JUSTIZIA KLIMATIKOA GENERO-IKUSPEGIA KONTUAN HARTUTA 
 

- 3 - 
 

AURKIBIDEA 
 

 
1. SARRERA ............................................................. ¡Error! Marcador no definido. 
 
2. ESPARRU TEORIKOA ................................................................................... 5 
 
3. HELBURUAK ETA METODOLOGIA ................................................................. 8 
 

Helburuak .............................................................................................................. 8 
 

Metodologia ........................................................................................................... 8 
 
4. GIPUZKOAKO ERAKUNDEEK JUSTIZIA KLIMATIKOA NOLA LANTZEN DUTEN 
ULERTZEKO GILTZARRIAK ................................................................................. 10 

 
5. ANTZEMANDAKO ERRONKAK..................................................................... 18 
 
6. BIBLIOGRAFIA .......................................................................................... 20 
 
7. ERANSKINAK ............................................................................................ 20 
 
 

  



GIPUZKOAKO JUSTIZIA KLIMATIKOA GENERO-IKUSPEGIA KONTUAN HARTUTA 
 

- 4 - 
 

1. SARRERA 
Mundubaten, uste dugu klima-aldaketa ekosistemetako oreka energetikoen haustura dela. 
Desoreka klimatikoa eta ohiko tenperaturen aldaketa artifiziala da, eta ingurumenean 
bertan dauka eragina. Izan ere, ekoizpen-sistemarekin eta gorputzen, herrien zein 
lurraldeen ustiapenarekin lotutako erabakien ondorioa da. 

Natura aberastasun mugagabea sortzeko baliabidea omen denez, desberdintasunak eta 
zaurgarritasunak sortzen dira. Sistema horrek munduko biztanleen zati bat zapaldu eta 
baztertu behar du bizirauteko, eta patriarkatuaren zein paradigma neokolonial arrazista eta 
baztertzailearen bitartez indartzen da. Horrez gain, honako hauexek ditu oinarri: klima-
aldaketaren baldintza txarrak pairatzen dituztenak versus horren onuradunak.  

Agiri honetan, lehenengo hurbilketa teorikoa egingo dugu justizia klimatiko 
feministaren kontzeptuaren inguruan, eta, gero, Gipuzkoako errealitatean ezartzeko 
esparru moduan erabiliko dugu. Ondoren, azterlanaren helburuak eta metodologia zein 
diren azalduko dugu. Bestetik, atal nagusian, justizia klimatiko feministarekin lotutako 
gaiak jorratzen dituzten erakundeekin antzemandako giltzarriak eta erronkak izango ditugu 
hizpide. 

Gainera, Herritartasun Globalerako Hezkuntzaren arloan dugun estrategian baieztatzen 
dugunez, “aitortu egiten dugu klima-aldaketa egiturazko arazo sistemikoa dela eta, batez 
ere, garapen kapitalistan nagusi den ereduagatik eta bere desberdintasunezko 
ondorioengatik sortzen dela. Ingurumeneko arazoa da, baina, aldi berean, arlo 
sozioekonomikoko zein giza eskubideen arloko inplikazioak ere badituenez, eragin berezia 
dauka komunitate zaurgarri eta baztertuenetan”. 

2. ESPARRU TEORIKOA 
 

Hona hemen justizia klimatikoaren kontzeptua ulertzeko eta esparru teoriko partekatua 
sortzeko orduan funtsezkoak diren zenbait kontzeptu. 

 

KLIMA-ALDAKETA ETA JUSTIZIA KLIMATIKOA 

Klima-aldaketa eta bere ondorioak gure gizarteek gainditu beharreko erronka 
handienetakoa dira. Klima-aldaketaren ondorioak ulertzeko eta kudeatzeko egindako 
ahalegin gehienen xedea ikuspegi eta irtenbide zientifiko teknikoak badira ere, fenomeno 
soziopolitikoa da, batez ere. Beraz, ikuspegi horretatik jorratu beharra dago. 

Justizia klimatikoak agerian jartzen du desberdintasun sozialek gora egin dutela klima-
aldaketaren ondorioz, eta, horretarako, begirada zabal eta sistemikoa hartzen du 
kontuan. Agerian jartzen du zenbait erantzukizun-maila daudela eta, aldi berean, bere 
ondorioek eragin desberdina dutela pertsonetan eta komunitateak. Izan ere, salatu egiten 
du ondorio handienak jasaten dituzten erkidegoak direla horren jatorrian erantzukizun 
txikiena daukatenak. 

Egiturazko bidegabekeria horren azterketatik abiatuta, justizia klimatikoak 
berdintasunaren eta ongizatearen printzipioak sustatu nahi ditu klima-aldaketari eta bere 
ondorioei buruzko eztabaidan zein erabakietan. Giza eskubideen arloko ikuspegia hartzen 
du kontuan, eta gizaki guztiek komunitate osasuntsuetan bizitzeko eskubidea dutela 
defendatzen du.  

Horretarako, politika klimatikoak diseinatzeko orduan, oso kontuan hartu behar dira klima-
aldaketaren ondorioak gehien pairatzen dituzten komunitateen bizipenak eta errealitateak, 
baita haien ahotsak eta mundu-ikuskerak ere. 

 

JUSTIZIA KLIMATIKO FEMINISTA 

Justizia klimatiko feministak beste urrats bat ematen du, eta justizia klimatikoaren 
kontzeptuak ikuspegi feministarekiko egiturazko lotunea izan behar duela adierazten du. 
Klima-aldaketak eragin desberdina dauka generoaren arabera, eta ondorioak 
kudeatzeko aukerak zein estrategiak ere badira desberdinak. Begirada 
intersekzionalaren bidez, gainera, sakonago aztertu beharra dago generoa beste faktore 
batzuekin gurutzatzen dela; esate baterako, adina, gizarte-maila, dibertsitate funtzionala 
edo jatorria, baita LGTBIQ+ giza taldearen errealitatearekin ere.  

Izan ere, gogoan eduki beharra dago genero-desberdintasuna egitura patriarkalen ondorioz 
(…) sortzen dela eta egitura neokolonial, neoliberal zein arrazistekin gurutzatzen direla 
mundu-mailan (Gender climate justice, COP gendered, 2023). 

NBE - Emakumeak erakundeak (2024) egindako Justicia climática feminista: un marco para 
la acción agirian adierazten denez, genero-arloko desberdintasunek klima-aldaketaren 
ondorioen aurrean dugun zaurgarritasuna areagotzen dute, honako adibide hauen bidez: 

 

• Oro har, emakumeek, neskatilek eta genero anitzetakoek  hondamendietan kalte 
handiagoak jasateko arrisku handiagoa dute, besteak beste, teknologia eta 
alfabetizazioa lortzeko aukera gutxiago dituztenez, zailtasunak izan ditzakete 
informazioa behar bezala eskuratzeko orduan. 

• Baliabide ekonomikoak eskuratzeko orduan desberdintasunak daudenez, 
ezaugarri meteorologikoak aldatzen direnean eta, horren ondorioz, azpiegitura zein 
zerbitzu publikoak eteten direnean, emakumeek are zailtasun handiagoak dituzte 
euren bizibideak egokitzeko, indarberritzeko eta euren bizitza berregiteko. 

• Emakumeek ordainik gabeko zainketetako erantzukizun gehiago hartzen dituzte 
euren gain familian nahiz erkidegoan, ingurumenaren arloko aldaketak eta 
tentsioak edo klimarekin zerikusia duten hondamendiak gertatzen direnean, horren 
ondorioz uraren, erregaiaren eta janari elikagarrien eskasia handitzen delako, baita 
haien senideentzako arreta medikoaren arloko premiak ere. 

• Ikerketa berrienen arabera, kliman gertatzen diren aldaketen ondorioz emakumeen 
eta neskatilen aurkako indarkeriak eta bereizkeriak gora egiten dute. Lehorterako 
joera duten lekuetan, neskatilek eskola bertan behera uzteko aukera gehiago 
dituzte. 
 

 

Horrez gain, LGTBIQ+ pertsonen egoera ere hartu beharko litzateke kontuan, eta, 
“COPGendered” proiektuaren barruan egindako Justicia climática, género y LGTBIQ agirian 
azaldu denez, haien zaurgarritasuna handiagoa da klimaren ondorioz sortutako 
hondamendietan. Estigma nagusi denez, laguntza instituzionalik ez dutenez eta 
ekonomiaren nahiz etxebizitzaren arloko mugak izan ditzaketenez, baliteke klima-
aldaketari eta horren ondorioei aurre egiteko laguntzetatik eta kanpainetatik kanpo 
geratzea. 

Adibide horiek agerian jartzen dute ikuspegi feminista kontuan hartu beharra dagoela 
klima-aldaketa jorratzeko orduan eta horren ondorioak murrizteko eta aurre egiteko 
politikak diseinatzeko orduan. Horretarako, emakume anitzen iritziak eta bizipenak 
kontuan hartu behar dira eztabaida eta erabaki hartze guneetan.. Hori dela eta, partaidetza 
sozial eta politikorako kanal berriak diseinatuko genituzke ikuspegi feministaren eta 
elkargunetzako ikuspegiaren bitartez. 

Ekofeminismoaren arabera, ingurumenaren zainketa eta genero-berdintasuna 
elkarren artean lotuta dauden erronkak direnez, irtenbideak ere halakoxeak izan behar 
dira. Hegoalde globaleko feminismoek adierazten duten bezala, tradizioari begira 
emakumeak izan dira bizia, komunitateak eta natura zaindu dituztenak, eta emakumeak 
dira sustraitutako zenbait jardueraren bidez klima-aldaketaren ondorioei aurre egiten 
laguntzen dutenak.  

Nekazarien borroken, estraktibismoaren aurkako borroken, elikaduraren burujabetzarako 
eskubidearen zein biodibertsitatearen aldeko borroken eta herri-jakitateen nahiz laguntza-
sareen aldeko borroken bitartez, mundu zabaleko emakumeak dira benetako 
erresistentziak eta aldaketarako zein erresilientziarako estrategiak sortzen ari direnak. 

Celia Serranok “Las que ponen el cuerpo: mujeres que reconstruyen el territorio tras la 
Dana en Valencia” artikuluan azaldu duenez, bertan ere eredu androzentristak eta 
baztertzaileak berregin ziren DANAko kaltetuei laguntzeko orduan, eta emakumeek euren 
kabuz ezarritako antolakuntza funtsezkoa izan zen elkartasunerako eta elkarren arteko 
laguntzarako sareak sortzeko orduan. 

NBE - Emakumeak erakundeak, esaterako, justizia klimatiko feministaren dimentsioei eta 
printzipioei buruzko eskema hau proposatzen du:  

 

 
Taula: Justizia klimatiko feministaren dimentsioak eta printzipioak. 
Iturria: Justicia climática feminista. Un marco para la acción (NBE - Emakumeak, 2024). Farapi Koop. Elkarteak.  

3. HELBURUAK ETA METODOLOGIA 

HELBURUAK 

Helburu nagusia:  

Gipuzkoako erakundeek dituzten interesei, gaitasunei, ahalmenei eta mugei buruz 
arakatzea, justizia klimatikoaren kontzeptua jorratzeko, sarean lan egiten jarraitzeko eta, 
horrela, era guztietako arloetan sustatzeko. 

Berariazko helburuak:  

• Justizia klimatikora nolabait hurbildu diren erakunde gipuzkoarrak zein diren 
zehaztea eta ezagutzea. 

• Gipuzkoako erakundeen artean dauden antzekotasunak eta aldeak zehaztea. 

• Gipuzkoan justizia klimatikoaren definizio bateratua eratzeko lan egitea. 

• Gipuzkoan, justizia klimatikoaren kontzeptuaren inguruan etorkizunari begira 
dauden erronkak zein diren elkarrekin zehaztea. 

 

METODOLOGIA 

Helburu horiek lortzeko, ikerketa-ekintzaren metodologia erabili da, eta, bertan, 
erakundeak subjektu aktiboak eta jakintza-iturriak direla hartzen da kontuan. Partaidetza 
ardatz gisa hartuta, zenbait teknika erabili ditugu ahalik eta informazio sakonena erdiesteko 
eta prozesuaren logikari eusteko. 

• Erakundeen mapaketa 

Elur-pilotaren teknikaren bidez, Gipuzkoan justizia klimatikora nolabait hurbildu diren 

eta  azterlan honetan ekarpen interesgarriak egin ditzaketen entitateak, erakundeak eta 

mugimendu sozialak zein diren identifikatu da. 

Hartara, azterlanari begira garrantzitsuak izan daitezkeen 37 eragile antzeman eta 
haiekin jarri gara harremanetan. 

• Galde-sorta 

Galdera egituratuak dituen galde-sorta diseinatu da, eta Internet bidez zabaldu zaie 
erakundeen mapaketan antzemandako erakundeei. 13 galderako galde-sorta da, eta 
galdera irekiak nahasten ditu aukera anitzeko galderekin.  

10 erakundek galde-sortari erantzun diote. 

Erakundeen tipologia Jarduera nagusia 
Honako ardatz hauekin ere 

gurutzatzen da jarduera 

• GGKE 

• Fundazioa 

• Kooperatiba 

• Irabazi-asmorik 
gabeko elkartea  

• Ingurumen-hezkuntza 
/ Ingurumen-
kontzientziazioa  

• Garapenerako 
lankidetza  

• Partaidetzari eta 
feminismoei buruzko 
aholkularitza  

• Lehen sektorea  

• Lurraren eta lurraldearen defentsa 

• Ekologismoa 

• Feminismoa 

• Elikaduraren burujabetza 

• Ekofeminismoa 

• Giza eskubideak 

• Antiarrazakeria 

• Iparraldea-hegoaldea harremanak 

• LGTBIQ+ eskubideak 

 
Horrez gain, erakunde parte-hartzaileek genero-ikuspegia zeharka kontuan hartzen 
dute euren jardueran, zenbait neurriren bidez (eranskinak ikusi).  

Zenbait eratako erakundeak dira, klima-aldaketarekin zerikusia duten gaiak jorratzen 
dituzte eta Gipuzkoako errealitate sozialarekin daude lotuta zenbait ardatzetan. 
Honako hauxe kontuan hartzen dute klima-aldaketa jorratzeko orduan:  

• Klima-aldaketak biodibertsitatean eta itsas arloko ohitura jasangarrietan dituen 
ondorioen inguruko kontzientziazioa eta pedagogia 

• Proiektuetan klima-aldaketaren ondorioak murrizteko neurriak hartzea 

• Barruko politika ekologikoa 

• Agroekologia sustatzeko neurriak hartzea 

• Kontsumo arduratsu, kritiko eta eraldatzailea sustatzea 

• Aliantzak 

• Krisi klimatikoaren eta giza eskubideen arteko lotunea lantzea  

• Tokian tokiko nekazaritza ekologikoko produktuak saltzea  

• Baratzeko barietateak baldintza klimatiko berrietara egokitzea  

• Migrazioak eta babesleku klimatikoa 

 
• Partaidetzazko saioa 

Inkestako emaitzak sakonago aztertzeko, Gipuzkoako justizia klimatikoaren 
definizio kolektiboa sakonago aztertzeko eta etorkizuneko erronka elkarrekin 
zehazteko asmoz, partaidetzazko saioa egin da zenbait erakunde interesgarrirekin.  

Zenbait tipologiatako 7 erakundek parte hartu dute saioan.   

4. GIPUZKOAKO ERAKUNDEEK JUSTIZIA KLIMATIKOA NOLA 
LANTZEN DUTEN ULERTZEKO GILTZARRIAK 

 

Galde-sortari erantzun eta partaidetzazko eztabaidarako saioa egin ondoren (eranskinak 
ikusi), 9 giltzarri zehaztu dira Gipuzkoako erakundeek justizia klimatikoaren kontzeptua 
nola lantzen duten ulertzeko, baita nolako mugak dituzten eta zer gaitasun eta ahalmen 
antzeman dituzten ere. 

 

GILTZARRIAK 

 

1. Kontzeptuaren definizioa eta jardueren aitortza 

Besteak beste, azterlan hau egin dugu, erakunde gipuzkoarrek justizia klimatikoaren 
kontzeptua euren jardueretan eta eztabaidetan ez darabiltela susmatzen genuelako. 

Izan ere, azterlanean parte hartu duten erakundeak bat datoz esatean Gipuzkoako eta, oro 
har, Euskal Herriko testuinguruan ez dutela euren diskurtsorik edo kontakizunik justizia 
klimatikoaren terminoari dagokionez. Uste dute kanpoko kontzeptua dela eta oraindik 
haien testuinguruan ez dela barneratu.  

Edonola ere, erakundeek badakite zein diren kontzeptuaren inplikazioak, eta ideia horren 
araberako ekimen eta jarduera asko daudela uste dute, hain zuzen ere. 

 

Badirudi proiektuetan eskatzen ari zaigun zerbait dela eta horrexegatik jartzen 

dugula. Beraz, gero ez dugu geure jarduerak aldagai horiekin lotzea lortzen, eta 

badirudi horren inguruan ezer egiten ez dugula. Ez dugu horrelako gunerik, 

nolabaiteko lasaitasunaz honen inguruan eztabaidatu ahal izateko: zer kontakizun 

ditugu? Geure jardueretan, zer lotura ikusten dugu horrekin?  

 

Uste dute termino hori erabiltzeko mugetakoa dela berezko diskurtsorik eta 
hausnarketarako eremu bateraturik ez edukitzea. Izan ere, haien ustetan, diskurtsorik 
ez daukatenez, askotan euren jarduerak ere ez dituzte aitortzen. Alde horretatik, konturatu 
egin dira diskurtsoa ez dela “purista” eta teorikoa izan behar, tokian tokiko eta maila 
globaleko egunez eguneko jarduerei eman behar dielako balioa. 

Berbera gertatzen zaigu ekofeminismoarekin. Beharbada, definizioa baino, 

jendeak ekofeministak diren jarduerak zein diren aitortzea behar dugu. Batzuetan, 

autokritika-maila hain handia denez, ez gara termino horiek geure gain hartzera 

ausartzen. Kontzeptuari eta teoriari eusteko pisu hori gainetik kentzen badugu, 

baliteke aitortza handiagoa izatea. 

 

Ildo beretik, uste dute jarduera eta jakintza asko galtzen ari direla baliorik ematen ez 
zaielako. Alde horretatik, Abya Yalako pertsona migratuek (gehienak emakumeak dira) 
dakartzaten jakintzak aipatzen dituzte, besteak beste, lotune handia dutelako lurraren eta 
lurraldearen zainketarekin eta defentsarekin. Hori dela eta, zentzu horretan 
hausnarketarako sortzen diren eremuek intersekzionalitatea eta inklusibotasuna izan 
behar dituzte ardatz nagusi, eta guztien partaidetza ere ziurtatu behar dute. 

Gipuzkoako erakundeek justizia klimatikoa zer den azaltzen dutenean, zenbait elementu 
zehazten dira:  

• Desberdintasunarekin eta egiturazko bidegabekeriarekin duen harremana 

• Erantzunkizun maila ezberdinak 

• Giza eskubideak eta justizia soziala 

• Dimentsio integrala (ingurumenekoa, ekonomikoa eta soziala) 

• Bidezko trantsizio bati lotutako politika publikoak 

 

2. Lehenespena eta denbora 

Justizia klimatikoaren kontzeptua lantzeko orduan antzemandako beste mugetako bat 
astirik ez edukitzea da, eta oso lotuta dago neoliberalismoarekin zein produktibismoan 
duen indarrarekin. 

 

Ez daukagu geure inguruneari, geure zuhaitzei erreparatzeko astirik. Denbora 

gehiago behar dugu, egoera premiazkoa dela konturatzeko eta ingurunearekin bat 

egiteko.  

 

Izan ere, horrek zerikusi zuzena dauka klase eta generoaren ardatzarekin, sektore 
ezegonkorrenak direlako zenbait gai lehenesteko astirik ez daukatenak; esate baterako, 
klima-aldaketa eta horri aurre egiteko egin daitezkeen eztabaidak zein hausnarketak. 
Dena dela, kontraesana bada ere, horiexek dira klima-aldaketaren ondorioak gehien pairatzen 

dituztenak 

 

Nork pairatu ditu gehien DANAren ondorioak? Oraindik noren etxeak daude 

eraikitzen? Hemen ere badago klaseafrekin eta generoarekin lotutako gairik. 

Izan ere, haien ustez, justizia klimatikoak honako hauxe du xede: “larrialdi klimatikoa eta 
horren ondorioak justiziaren ikuspegitik jorratzea: nork daukan eragina, nork jasaten dituen 
ondorioak, zer politika egiten diren larrialdi klimatikoari aurre egiteko eta zer ondorio dituen 
komunitate bakoitzean...”. 

Hori dela eta, beharrezkoa da dimentsio ekonomiko eta soziala berregituratzea. 

 

3. Gipuzkoak ingurumenarekin duen harremana 

Erakunde parte-hartzaileek Gipuzkoari buruz dagoen kontakizuna bihurtzen dute arazo, 
ingurumenarekin duen harremanari dagokionez. Izan ere, uste dute apurka-apurka eratu 
den narrazioan lurraldeak ingurunea zaintzen duela berdegune ugariz beteta 
dagoelako. Era berean, Gipuzkoa berde eta naturalaren irudi folkloriko hori ameskeria 
bihurtzen da, eta bat dator jasangarritasuna eta justizia klimatikoa berdez margotzeko 
ideiarekin. 

 

Bizileku dugun Gipuzkoa nahikoa berdea da gure klimagatik, eta, historiari begira, 

bertako mendiak, bertako basoak nahiz bertako baserriak maite dituen lurrari 

buruzko kontakizuna sortu da, eta badirudi benetako lotunea daukagula 

ingurumenarekin. Egia esan, oso gizarte hiritarra gara, eta harreman handiagoa 

daukagu herri industrializatu handiekin naturarekin baino. 

 

Izan ere, ameskeria hori omen da justizia klimatikoaren arloan dagoen immobilismoaren 
arrazoietakoa. Beste leku batzuekin alderatuta, non hondamendi klimatikoek dimentsio handiak 

eta ondorio oso ikusgarriak dituzten, badago pentsamendu orokor bat honakoa dioena: “guri 

doakigu hain gaizki, hemen oraindik ere euria egiten du”. Gainera, parte-hartzaileek adierazi dute, 

nahiz eta espazio berdeak eta baserriak idealizatu, horrek ez duela berekin ekartzen lehen 

sektorearen balorizazioa; gaur egun oso gutxitua eta prekarizatua baitago Gipuzkoan. 

 

Egia esan, horren ondorioz, uste dugu hemen ere, Gipuzkoan, ekoizpen-biderik 

gabe jarraitzen dugula, lurra eskuratzeko aukerarik ez dugula eta erabakiak 

hartzeko aukerarik ez daukagula, eredua aldatu ahal izateko. 

 

Bestetik, azpimarratzen dute deslotura handia dagoela gizakien eta gainerako izaki 
bizidunean artean, nahiz eta beharrezkoa izan gure biziraupena planetaren biziraupenaren 
eraginpean dagoela ulertzeko. Alde horretatik, haientzat garrantzitsua da lurrarekiko eta 
bertako biztanleekiko lotunea ezaugarri bereizgarri daukaten beste mundu-ikuskera 
batzuetatik ikastea. 

Gizakiok naturaren gainetik gaudela uste dugunez, azkenean ez gara inplikatzen. 

Aldatzeko premiatik deslotzen gara.  

 

Aldi berean, Gipuzkoa berdearen mito hori aukeratzat hartu daiteke, lehendik dagoen 
narrazioa sakonago aztertzeko eta konplexu egiteko. Horretarako, abiapuntutzat hartzen 
da bertako naturaguneei balioa ematen dien lurraldea dela, azaletik bada ere, eta zeregin 
garrantzitsua duela bertako biztanleen nortasunean.  

Horrez gain, partaideek uste dute Euskal Herriko sare soziala oso zabala eta anitza dela 
oro har, eta hori indargunea eta aukera izan daiteke, justizia klimatikoa zenbait ardatzen 
bitartez eta aliantzen bidez jorratzeko orduan, beti-beti intersekzionalitatea  eta partaidetza 
soziala oso kontuan hartuta. 

 

4. Migrazio klimatikoak eta hegoalde globalean dituzten ondorioak 

Gaur egungo migrazio-prozesu asko ondorio klimatikoengatik sortzen dira. Hori dela eta, 
jende askok ez dauka bere sorterrian bizitzerik, haien lurretatik botatzen dituztelako eta, 
hondamendi klimatikoen ostean, ezinezkoa delako ekoiztea eta elikatzea edo bizirik 
irautea. Kasu batzuetan, migrazioen osagai klimatikoaren inguruko benetako 
kontzientziarik ez dagoenez, bihurtzen da. 

 

Klima-aldaketari buruz hitz egiten denean, denboraren eta premien arloko 

larrialdiak ditugu hizpide. Horren ondorioz, hondamendi natural handiak gertatzen 

dira hegoaldean, eta gu geu egoera horietako onuradun handiak gara; eta, 

askotan, sortzaileak ere bai. 

 

Haietako askok Gipuzkoa aukeratzen dute bizileku berri moduan, eta, kontraesana 
badirudi ere, kriminalizatu egiten dituzte hona iristen direnean. Hain zuzen ere, lurraldeko 
“bizi-kalitatea” mehatxatzen dutela leporatzen diete (aurretiaz aipatutako mitoaren 
erakusgarri), eta bereziketa, zein arrazakeria dinamikak sortzen dira.  

Alde horretatik, aitortu egiten dute klima-aldaketaren ondorioak gehien jasaten 
dituztenak direla krisi horretan erantzukizun txikiena dutenak, hain zuzen ere. Hori 
dela eta, nabarmendu egiten dute giza eskubideak hartu behar direla kontuan,  trantsizio 
ekologiko eta energetikoari buruz hitz egiteko orduan.  Batez ere, kontsultarako eskubidea 
eta lurrerako zein lurralderako eskubidea Kontuan hartu beharko liratekeela aipatu da. 

Hori dela eta, uste dute klima-aldaketaren inguruko erantzukizunak aitortu behar direla, 
baina, horrez gain, ezinbestekoa dela harrera duina egitea eta, justizia klimatikoaren 
mesedetan, pertsona migratuen jakintzei balioa ematea. 

5. Dimentsio ekonomikoaren, sozialaren eta ingurumenekoaren arteko 
gurutzaketak 

Justizia klimatikoaren kontzeptua ulertzeko eta horretaz jabetzeko orduan antzemandako 
erronketako bat dimentsio ekonomiko, sozial eta ingurumenekoak egituratzen duen 
kontzeptu integral moduan ulertzeko zailtasuna da. Izan ere, parte-hartzaileen iritziz, 
maila instituzionalean nahiz gizartean oro har, dimentsio horiek banatzeko joera da nagusi, 
haien harremanen konplexutasunari erreparatu gabe. 

 

Sarritan, gai sozialak edo ekonomikoak jorratzen dituztenek ez dute ikusten hori 

guztia ingurumenarekin lotuta dagoela, eta arlo ekologikoa xede nagusi dukatenek 

ere ez dute beti arlo sozialerako zubia ezartzen. 

 

Banaketa horrek eragin kaltegarria dauka ekintza kolektiborako gaitasunean eta irtenbide 
eraldatzaileen diseinuan, arazoak egiturazkoak direla eta elkarren artean lotuta daudela 
ulertzeko aukera mugatzen duelako. Hori dela eta, parte-hartzaileek adierazten dutenez, 
behar besteko eztabaida guneak sortu behar dira, honako hauexen artean dauden lotuneak 
agerian jarri ahal izateko: zer jaten dugun, nolako energia darabilgun, nola ekoizten dugun, 
nork ekoizten duen, zer baldintzatan ekoizten duen eta nolako eraginak dituen. 

 

Arlo ekonomikoa erdigunean dago beti, nahitanahiez, eta, askotan, mugiarazten 

gaituena da. Ikuspegi ekonomikotik lurrarekin dugun harremana oso laidotuta 

dago. Lehenengo sektorea oso ezegonkorra da, eta ez zaio baliorik ematen.  

 

Deslotura hori gainditzeko ustezko bide bat elkarrizketarako eremuak sustatzea da, 
bertan jakitate ezagutza anitzak gurutzatu daitezen eta arazoen egiturazko ulerkuntza 
bultzatu dadin. 

 

6. Borroken eta aliantzen arteko sinergiak 

 

Ikerketan parte hartu duten erakundeek azpimarratu dute borroka ezberdinen arteko 
sinergien eta aliantzen garrantzia, beren jarduera eraldatzailea aurrera eramateko. Zentzu 
horretan, erakunde parte-hartzaileek nabarmentzen dute beren lana etengabeko 
elkarrizketan eraikitzen dela egungo ereduaren ikuspegi kritikoa partekatzen duten eta 
ikuspegi komunitario, feminista eta ekologikotik aldaketa estrukturala proposatzen duten 
beste gizarte mugimendu batzuekin. 

Erakundeen esanetan, bete-betean inplikatzen dira sare eta eremu kolektiboetan, Euskal 
Herrian nahiz Estatuan. Sare horietan, gainera, honako hauxe dago, besteak beste: 

ekonomia sozial eta solidarioarekin lotutako eremuak, mugimendu feministak, 
ekologistak, antirrazistak eta lurraldearen defentsarakoak1. 

Euskal Herriko testuinguruan, nabarmena da ingurumen-borrokaren eta borroka 
kulturalaren arteko sinergia. Izan ere, elikadura burujabetza eta euskararen, zein 
tokiko nortasunaren defentsa gurutzatzen dituzten ekimenak ugariak dira. Erakunde 
batzuk garatzen ari diren proposamenek lehen sektorea lotzen dute jarduera kultural eta 
linguistikoekin, lurraldeaz eta tokiko jakintzaz berriro jabetzeko logikaren bidez. Elkarlotura 
horri esker, lotune komunitarioak indartzen dira, ondasun komunitarioak babesten dira eta 
aldi berean lurraldeko kultura biziak errespetatzen dituzten eredu jasangarrietarantz egiten 
da aurrera. 
 
Beraz, sinergiei esker, modu integralagoan zehazten da justizia klimatikoa, eta aniztasuna, 
lurraldetasuna eta deszentralizazioa aitortzen dira.  
 
 

7. Emakumeak eta erresistentziako mugimenduak  

Emakumeak funtsezko protagonistak dira lurraldeak eta bizia krisi klimatikotik babesteko 
orduan. Azterlan honetan parte hartzea adibide adierazgarria da, gaiaren arabera 
harremanetan jarritako gehienak emakumeak izan direlako. Nahiz eta Gipuzkoako lagina 
izan, bat dator errealitate zabalagoarekin: emakumeak dira ingurumen-mehatxupeko 
testuinguruetan eusten, aurrera egiten eta sareak ehuntzen dituztenak, eta, askotan, 
inolako aitortzarik eta laguntzarik gabe egiten dute hori. 

 

Aitortu egin beharra dago munduko emakumeek erresistentziarako lana egiten 

dutela euren lurrak eta lurraldeak defendatzeko. 

 

Justizia klimatiko feministaren begiradatik, funtsezkoa da lan politiko eta komunitario hori 
agerian jartzean, ez delako ingurumen-salaketara mugatzen, zaintza, tokian tokiko 
ezagutzak eta antolakuntza kolektiboa erdigunean jartzen ditu-eta. 

Aldi berean, parte-hartzaileek auto-exigentzia etengabearen ideia adierazten dute: 
zilegitasuna lortzeko, izena jartzeko eta “neurria emateko” premia. Tentsio hori gorputzak 
eta borrokak zeharkatzen dituzten egiturazko indarkerien parte ere bada. 

 

 

 

 

 

 
1 Eranskina ikusi. 

8. Gipuzkoak klima-aldaketan duen erantzukizuna 

 

Gipuzkoako erakundeek justizia klimatikoaren definizioetan behin eta berriz agertzen den 
gaietako bat aldaketa klimatikoarekiko erantzukizun desberdina da. Uste dute justizia 
klimatikoaz hitz egiteko, herrialdeen, komunitateen eta norbanakoen arteko 
erantzukizun historiko eta desberdinen aitortzaz hitz egitea beharrezkoa dela. Era 
berean, beharrezkotzat jotzen dute bereiztea nor den aldaketa klimatikoan eragiten duena, 
nor den jarduteko gaitasuna duena eta nor den ondorioak pairatzen dituena. 

Alde horretatik, Gipuzkoak klima-aldaketaren kudeaketaren inguruko erantzukizuna duela 
aitortzen dute. Izan ere, Gipuzkoako lurraldeko energiaren kontsumo-maila oso handia da, 
energia-sortzaile handia ez bada ere. Hori dela eta, lurraldeari eusten dion bizimoduari 
buruzko zalantza sakonak sortzen dira. 

 

Honako hauxe da eztabaidagaia: haize-errotaz bete behar ote dira mendiak? Gure 

erantzun automatikoa ezezkoa da, baina horrek esan nahi du beste lekuren 

batean jarri beharko dituztela errota horiek edo, bestela, zer bizi-eredu eraman 

dezakegun erabaki beharko dugula. Bizi-maila ona eskaintzen digun burbuilan bizi 

gara, baina norbait horren truke ordaintzen ari da. 

 

Hausnarketa hori bat dator iparraldearen eta hegoalde globalaren arteko 
desberdintasunekin eta energia zein mineralak erauzteko azpiegitura handien inguruko 
erantzukizunak eta hegoaldeko erkidegoetan dituzten ondorioak geure gain hartzeko 
premiarekin.  

Dena dela, honako hauxe diote: 

 

Guztiok ez dugu erantzukizun berbera, hemen instituzioak direlako boterea eta 

erantzukizuna dituztenak.  

 

9. Justizia klimatikoarekin lotutako emozioak 

Trantsuizio ekosozialak eta justizia klimatikoak era guztietako emozioak, erreakzioak eta 
jarrerak pizten dituzte. Erakunde parte-hartzaileek nabarmentzen dutenez, gai horri buruz 
hitz egitean emozioak pizten dira; esate baterako, tristezia, ezintasuna, frustrazioa, 
haserrea edo beldurra. Etorkizunari begira, uste dute gai hori emozionaltasunaren bidez 
jorratzea izango dela erronka. 

Batetik, tristezia aipatzen dute, haien inguruneko ekosistemak nola suntsitzen diren 
ikustean. Gainera, haien esanetan, sarritan, sentipen horiek ikusezinak dira, ez 
dagoelako horiek adierazteko edo lantzeko gune kolektiborik. 

Ez dago sentipen eta emozio horiek partekatzeko eremurik. Ezin gara negar 

egiteko elkartu, zuhaitz bat mozten dutenean.  

 

Alde horretatik, sorrarazten digun oinazeagatik tristeziak geldi-geldi utzi ahal gaituen arren, 
uste dute eraldatzailea ere izan daitekeela horretarako kanalik badago. Hartara, pertsona 
batzuk zainketa emozionalerako errituak eta jarduerak sortzen hasi dira borrokatzen 
jarraitzeko, jakin badakitelako dolu kolektiboa beharrezkoa dela geldirik ez geratzeko.  

Mundu-sisteman dauzkagun erantzukizunen eta pribilegioen jakitun izatean sortutako 
ezintasuna eta frustrazioa ere aipatzen dituzte. 

 

Zer egiten dugu deserosotasun horren ondorioz sortzen den emozioarekin? 

 

Halaber, haserrea sortzen da zilegizko emozio moduan, baina, batez ere, deshazkunderako 
edo eredu ekonomikoa aldatzeko premia sortzen denean. Aldaketa horren ondorioz, 
gaitzespena sortu daiteke sektore pribilegiatuetan (enpresa handiak, adibidez); edo 
estutasuna, oinarrizko zenbait eskubideri (atsedena edo gozamena, adibidez) uko egiteko 
eskatzen dietela sentitzen duten pertsonengan. 

 

Nahiago dugu horretan ez pentsatu eta geure eguneroko erosotasunean geratu. 

Zergatik ez naiz oporretan joango? Ezer txarrik egin dut nik? 

 

Azkenik, uste dute emozio horien guztien atzean ezkutatzen dena eredua aldatzean sortzen 
den beldurra dela, ziurtasunik bermatzen ez duelako. Izan ere, ez dago berriro antolatzeko 
proposamen argirik. Hala ere, haien esanetan, benetan beldurgarria da klima-aldaketa 
neurrigabearen ondorioak pairatzea.  

Emozio horiek oztopoa izan beharrean, funtsezkoak dira aldaketaren geldiarazpenak 
ulertzeko eta bidezkoagoak zein bizigarriagoak diren transtsizioak diseinatzeko 
orduan. Beraz, haiek izendatzea ekintzaranzko urratsa ere bada. 

5. ANTZEMANDAKO ERRONKAK 
 

Egoeraren irakurketa hori egin ondoren, erakundeek epe ertain-luzerako zenbait erronka 
antzeman dituzte, Gipuzkoan justizia klimatikorantz lan egiten jarraitzeko. 

 

1. erronka. Aliantzen eta lan kolektiboaren premia  

• Mugimendu feministak, ekologistak eta beste eragile sozial batzuk lotu behar 
izatea. 

• Borrokekin bat datozen eta gureak diren ideologien bidez lan egitea. 

• Mugimenduen eta lurraldeen arteko aliantza sendo eta eraginkorrak indartzea. 
Aliantzak gauzatzea eta indartzea.  

• Lobbya egitea, diskurtsoak eragin ekonomikoa izan dezan. 

• Aliantzetan benetako ordezkaritza eta aniztasuna bermatzea. 

• Gure ingurunetik kanpoko erreferenteak bilatzea, esklusibotasun-burbuilak 
saihesteko. 

2. erronka. Terminoa testuingururatzea eta tokian-tokian terminoaz jabetzea 

• Ideiak modu kolektiboan ezartzea eta justizia klimatikoaren hizkuntza zein 
kontzeptuak tokian tokiko errealitatera egokitzea. 

• Hausnarketarako espazio kolektiboak sortzea.  

• Lehendik dauden tokiko jarduerei eta jakintzei balioa ematea.  

• Sarean, tokian tokiko mugimendu ekologista eta feministarekin, lurralde honetako 
errealitatean oinarrituta. 

3. erronka. Sentsibilizazioa eta enpatia  

• Kontzientziazio sozial handiagorantz aurrera egitea, batez ere, nazioarteko 
testuingurua oldarkorra denean eta diskurtso populistaz beteta dagoenean. Hala 
ere, batzuetan frustragarriak diren oso prozesu luzeak direla ulertu beharra dago. 

• Enpatia eta beste errealitate batzuen ulerkuntza indartzea. 

• Gorputzaren eta emozioen bidez sentsibilizatzea. Geure gorputzen burujabetzatik 
hastea eta lurraren burujabetzarantz jotzea.  

4. erronka. Lehenespen instituzional eta soziala  

• Justizia klimatikoaren gaia agenda instituzional eta sozialean sartzea, 
diskurtsoetatik zein planetatik haratago joateko eta ekintza zehatzak ezartzeko. 

• Negazionismo klimatikoari aurre egitea eta, horrela, diskurtso horiei hitza ez 
ematea.  

• Hezkuntza formalean kontuan hartzea eta hezkuntzako instituzioentzat 
lehentasunezkoa izatea. 

5. erronka. Herrien eta komunitateen partaidetza, ahotsa eta agentzia 

• Herrien eta giza taldeen ahotsak erabakiak hartzeko prozesuetan kontuan hartzea.  

• Trantsizio ekosozialean benetako partaidetza eraginkorrerako eskubidea 
bermatzea.  

• Gaiak sorrarazten dituen emozioak marko moduan erabiltzea. 

6. erronka. Justizia globala eta iparraldea-hegoaldea harremanak  

• Iparraldeko eta hegoalde globaleko komunitateen arteko harremanak indartzea, 
gizaki eta espezie guztientzako bidezko etorkizuna gogoan edukita. 

• Justizia klimatikoaren ikuspegi globala kontuan hartzea. 

• Lankidetzarako proiektuetan desberdintasunak ez berregitea eta hegoalde globala 
bere aniztasunean ulertzea, barruan berregiten diren desberdintasunak kontuan 
hartuta.  

7. erronka. Giza eskubideak, generoa eta trantsizio ekologikoa  

• Trantsizio ekologikoa kontzeptualizatzea, giza eskubideen ikuspegia eta genero-
ikuspegia kontuan hartuta. 

• Krisi klimatikoaren ondorioak aitortu egin behar direla nabarmentzea, ikuspegi 
intersekzionala kontuan hartuta. 

• Justizia klimatikoa jorratzean, feminismo dekolonialen esparrua kontuan hartzea 
eta agentzia hartzea, ukatu zitzaigun historia berriro eratzeko asmoz. 

7. ERANSKINAK 
 

1. eranskina - Elkarrizketen azterketa 

 

JUSTIZIA KLIMATIKOA ETA GENEROA GIPUZKOAN 

- Galde-sorten azterketa - 

2025/05/27 

 

1. Erakundeen ZERRENDA 

 
- Sorginlore Gizarte Elkartea (Donostia) 
- Mater Barco Museo Ekoaktiboa (Pasaia) 
- Cristina Enea Fundazioa (Donostia) 
- Mugen gainetik (Donostia) 
- Farapi Kooperatiba (Donostia) 
- Mugarik gabe - Euskadi (Donostia) 
- Ereindajan Kontsumitzaile eta Ekoizleen Elkartea (Debagoiena) 
- Ara!Gorputz Kooperatiba (Irun) 
- Aleka (Beizama) 
- Lumaltik Herriak (Donostia) 

 

2. Erakundeen tipologia 

 

Erakunde-mota 

• GGKE (3) 
• Fundazioa (1) 
• Kooperatiba (4) 
• Irabazi-asmorik gabeko elkartea (3) 

Jarduera nagusia 

• Ingurumen-hezkuntza / Ingurumen-kontzientziazioa (2) 
• Garapenerako lankidetza (3) 
• Partaidetzari eta feminismoei buruzko aholkularitza (3) 
• Lehen sektorea (2) 

Genero-ikuspegiaren ezarpena 

 

1. grafikoa. Zer neurritan ezartzen da genero-ikuspegia zuon erakundean? (0-
10) 

Genero-ikuspegia ezartzeko moduak:  

- Zeharka, proiektu, jarduera eta egikera guztietan 
o Generoaren arabera sailkatutako datuak biltzea 
o Emakumeen lidergoa lehenestea 
o Erreferente feministak aitortzea eta sustatzea 
o Hizkuntza ez-sexista erabiltzea (2) 
o Zainketetako lanak aitortzea 
o Erantzukidetasuna sustatzea 
o Genero-zereginen inguruan sentsibilizatzea 

- Komunikazioko euskarriak 
- Lan-egikera feministak 
- Aliantza feministak 
- Ez zuzenean 

Erakundeen lana beste ardatz batzuekin gurutzatzen da 

Erakundeek antzeman egin dute haien jarduera beste ardatz batzuekin ere gurutzatzen 
dela edo euren zereginean kontuan hartzen dituztela. 

3. grafikoa. Beste zein ardatzekin gurutzatzen da zuon jarduera? 

Aipatutako beste ardatz batzuk: giza eskubideak, antiarrazakeria, iparraldea-
hegoaldea harremanak, LGTBIQ+ eskubideak 

4. Klima-aldaketarekiko harremana 

 

Erakunde gehienen iritziz, klima-aldaketarekin lotutako gaiak lantzen dituzte neurriren 
batean (0tik 10erako eskalan, guztiek uste dute haien lana klima-aldaketarekin lotuta 
dagoela, 4k baino gehiagok, alegia). Bi erakundek baino ez dute uste gaia neurri handiagoan 
lantzen dutela, eta, gehienen ustez, neurri nabarian jorratzen dute gaia (10etik 7), baina ez 
guztiek (3. grafikoa).  

 

 

3. grafikoa. Zer neurritan lantzen dituzue klima-aldaketarekin lotutako 
gaiak? (0-10) 

 

Klima-aldaketaren gaia lantzeko moduak:  

- Klima-aldaketak biodibertsitatean eta itsas arloko ohitura jasangarrietan dituen 
ondorioen inguruko kontzientziazioa eta pedagogia 

- Proiektuetan klima-aldaketaren ondorioak murrizteko neurriak hartzea 
- Barruko politika ekologikoa 
- Agroekologia sustatzeko neurriak hartzea 
- Kontsumo arduratsu, kritiko eta eraldatzailea sustatzea 
- Zeharka, baina ez zuzenean 
- Aliantzak 
- Krisi klimatikoaren eta giza eskubideen arteko lotunea lantzea 
- Tokian tokiko nekazaritza ekologikoko produktuak saltzea 
- Baratzeko barietateak baldintza klimatiko berrietara egokitzea 

5. Haien partaidetza duten sareak 

 

Galde-sortan parte hartu duten erakundeek zenbait sare eta aliantzatan parte hartzen dute 
zenbait lurralde-mailatan.  

Euskal Herrian: 

- GK Recycling. Gipuzkoako Ekonomia Zirkularraren Klusterra 
- Euskal Kostaldeko Museoen Sarea  
- Euskadiko Museoak 
- Zero Pobrezia 
- Unibertsitate Kritiko Sarea 
- Olatukoop 
- BDS-Koop 
- Larrutik 
- Eskubidez 
- Saretuz 
- Bizikletaren Aldeko Hirien eta Lurraldeen Sarea 
- Kapitalari planto 
- Euskadiko GGKE Koordinadora 
- Bilbo Feminista Saretzen 
- Bizitzak erdigunean 
- EHko emakumeen mundu martxa 
- Eragozpen fiskalaren kanpaina 
- Elkartasuna eraldatuz 
- Harreman, bidezko merkataritza 
- Biolur Gipuzkoa 
- EgurraTaKandela 
- Etxalde 
- Nekazarien Bidea 
- EHBizirik 

Estatuan:  

- Espainiako Itsas Zaborren Elkartea 
- Libera Aliantzak 
- 4CSarea: Zientzia Herritarra eta Klima Aldaketa 
- Al Grano 
- Croqueurs de Carottes 
- Hazien Sareak  

Beste aliantza interesgarri batzuk:  

- Eusko Jaurlaritza. Garapen Ekonomiko, Jasangarritasun eta Ingurumeneko Saila 
- Tokian tokiko administrazio publikoak 
- PIE - Plentziako Itsas Estazioa. Euskal Herriko Unibertsitatea. Saiakuntzazko Itsas 

Biologiako eta Bioteknologiako Ikerketa Zentroa 

- Unibertsitate publikoak 
- Elkarte eta eragile feministak 
- Mugimendu ekologista 
- Mugimendu feminista 
- GKEak 

Beraz, ikusten denez, sareak tokian-tokian nahiz lurralde-mailan sortzen dira, batez ere, eta 
honako honexekin lotutako sareak dira: ekonomia sozial eraldatzailea, mugimendu 
feminista, nekazaritzako sindikalismoa, garapenerako lankidetza, lurraren zein 
lurraldearen defentsa eta justizia soziala.  

 

6. Justizia klimatikoa ulertzea 

 

Galde-sortaren helburuetako bat Gipuzkoan justizia klimatikoaren terminoa nola ulertzen 
den aztertzea izan da, eta, horrela, definizio bateraturako oinarriak finkatu dira. Alde 
horretatik, emaitzen arabera, erakunde guztiek terminoa ezagutzen dute, edo horri buruzko 
zerbait entzun dute noizbait. 3 erakundek, ordea, ez lukete jakingo nola azaldu zer den 
(%30).  

Gainerako erakundeek honelaxe azaltzen dute zer den justizia klimatikoa:  

- Ingurumenaren, ekonomiaren eta gizartearen arloko jasangarritasuna. 

- Guztiok klima-aldaketaren inguruan daukagun erantzukizuna bere ondorioei nahiz 
horri aurre egiteko beharrezkoak diren neurriei dagokienez. 

- Herrialdeek eta komunitateek okklima-aldaketan duten erantzukizun desberdinari 
buelta ematea eta sortutako desberdintasun sozial zein ekonomikoei aurre egitea 
justiziaren ikuspegiaren bidez eta minorizatutako herri nahiz giza taldeen agentzia-
boterearen bitartez. 

- Larrialdi klimatikoa eta horren ondorioak justiziaren ikuspegitik jorratzea: nork 
daukan eragina, nork jasaten dituen ondorioak, zer politika egiten diren larrialdi 
klimatikoari aurre egiteko eta zer ondorio dituen komunitate bakoitzean... 

- Klima-aldaketaren ondorioz sortutako arazoei aurre egiteko orduan gizaki guztiek 
aukera-berdintasunerako eskubidea izatea.  

- Klima-aldaketaren ondorio larrienak jasaten dituztenak dira krisi horretan 
erantzukizun txikiena dutenak, hain zuzen ere. Gainera, iragaitza ekologiko eta 
energetikoari buruz hitz egiteko orduan, giza eskubideak hartu behar dira kontuan, 
baina, batez ere, kontsultarako eskubidea eta lurrerako zein lurralderako 
eskubidea. 

- Etorkizuneko belaunaldiei buruzko justizia-irizpideak ezartzea klima-aldaketaren 
gaian. 

Hain zuzen ere, definizio horietan zenbait elementu errepikatzen direnez, abiapuntutzat 
hartu daitezke, Gipuzkoan justizia klimatikoaren inguruko definizio bateratua sortu dadin: 

A. Desberdintasunarekiko eta egiturazko bidegabekeriarekiko harremana 

• Klima-aldaketan erantzukizun txikiena dutenak horren ondorioak gehien 
jasaten dituztenak direla aitortzea. 

• Desberdintasun sozialei, ekonomikoei eta ingurumenekoei aurre egitea zeinen 
garrantzitsua den adieraztea. 

• Desberdintasunari aurre egin behar izatea. 
 

B. Erantzunkizun maila ezberdinak 

• Herrialdeek, komunitateek keta gizabanakoek erantzukizun historikoa eta 
desberdina dutela aitortzea. 

• Honako hauxe bereiztea: nork duen eragina klima-aldaketan, nork duen 
jarduteko gaitasuna eta nork pairatzen dituen horren ondorioak. 

 
C. Giza eskubideak eta justizia soziala 

• Giza eskubideak berariaz aipatzea (lurrerako eta lurralderako eskubidea eta 
herriei kontsultatzeko eskubidea). 

• Aukera-berdintasunerako eskubidea edukitzea klima-aldaketaren ondorioei 
aurre egiteko orduan. 

• Minorizatutako herriak eta giza taldeak agentzia-boterea duten eragile aktiboak 
direla aitortzea. 

 
D. Dimentsio integrala (ingurumenekoa, ekonomikoa eta soziala) 

• Justizia klimatikoa ez da ingurumenera mugatzen, dimentsio ekonomiko eta 
sozialak ere badituelako (hiru mailatako jasangarritasuna). 
 

E. Bidezko trantsizio eta politika publikoak 

• Trantsizio ekologikorako politiketan justiziaren irizpideak kontuan hartzea. 
• Funtsezko galderak: zer politika egiten dira? Nolako eraginak dituzte eta 

norentzat? 
 

Justizia klimatikoaren ikuspegia kontuan hartzeko orduan, erakundeek uste dute 
oro har ez dutela gaia zuzenean edo modu integralean lantzen (4. grafikoa). 

4. grafikoa. Zer neurritan ezartzen da justizia klimatikoaren begirada zuon 
jardueran? (0-10) 

 

7. Antzemandako erronkak 

 

Erakunde parte-hartzaileek zenbait erronka antzeman dituzte Gipuzkoako justizia 
klimatikoaren arloan, eta honelaxe laburbildu daitezke:  

1. erronka. Terminoa testuingururatzea eta tokian-tokian terminoaz jabetzea 

• Justizia klimatikoaren hizkuntza eta kontzeptuak tokian tokiko errealitatera 
egokitzea. 

• Ideiak modu kolektiboan ezartzea, tokian tokiko mugimendu ekologista eta 
feministaren bidez, lurralde honetako errealitatean oinarrituta. 
 

2. erronka. Aliantzen eta lan kolektiboaren premia 

• Mugimenduen eta lurraldeen arteko aliantza sendo eta eraginkorrak eratzea. 
• Mugimendu feministak, ekologistak eta beste eragile sozial batzuk lotu behar 

izatea. 
• Borrokekin bat datozen eta gureak diren ideologien bidez lan egitea. 

 
3. erronka. Lehenespen instituzional eta soziala 

• Interes-falta instituzional eta soziala: aipatu dutenez, gaur egun justizia klimatikoa 
ez da lehentasunezkoa instituzio askorentzat eta gizartearentzat. 

• Negazionismo klimatikoa, gai horietan aurrera egitea oztopatzen duen aurkako 
diskurtso moduan. 

• Hezkuntza formalean ezartzeko zailtasunak, bertan lehentasunezko lerrotzat 
hartzen ez delako. 
 

4. erronka. Herrien eta erkidegoen partaidetza, ahotsa eta agentzia 

• Herrien eta giza taldeen ahotsak erabakiak hartzeko prozesuetan kontuan hartu 
behar izatea. 

• Benetako partaidetza eraginkorrerako eskubidearen garrantzia. 
 

5. erronka. Justizia globala eta iparraldea-hegoaldea harremanak 

• Iparraldeko eta hegoalde globaleko erkidegoen arteko harremanak indartzea, gizaki 
eta espezie guztientzako bidezko etorkizuna gogoan edukita. 

• Justizia klimatikoaren ikuspegi globala ezarri behar izatea. 
 
6. erronka. Giza eskubideak, generoa eta iragaitza ekologikoa 

• Iragaitza ekologikoa giza eskubideen ikuspegiaren eta genero-ikuspegiaren bidez 
garatu beharra dago. 

• Krisi klimatikoaren ondorioak elkargunetzako ikuspegiaren bidez aitortzea. 
 

7. erronka. Sentsibilizazioa eta enpatia 

• Kontzientziazio soziala handiagoa izatea, baina, batez ere, diskurtso populistaz 
betetako nazioarteko testuinguru oldarkorraren aurrean. 

• Enpatia eta beste errealitate batzuen ulerkuntza indartzea. 

2. eranskina - Lan-saio kolektiboko akta 

 

GIPUZKOAKO JUSTIZIA KLIMATIKOA genero-ikuspegia kontuan hartuta 

- Eragileen artean hausnartzeko saioa - 

2025/06/13 

 

1. Erakundeen aurkezpena 

 

Mundubatek proiektuaren barruan kokatu eta testuingururatu du saioa. Farapik saioa eta 
diseinu metodologikoa aurkeztu ditu. Aurkezpenerako txanda egin da, eta parte-hartzaile 
bakoitzak bere erakundean zer duen gustuko azaldu du.  

- Errigora: auzolana; nola lortu duten honaino iristea. 
- Farapi Kooperatiba: egikeretan koherentzia bilatzea etengabe. 
- Bidez Bide Elkartea: ikasketak homologatzen laguntzeko orduan gurekin lan egiten 

duten emakumeekin dugun lotunea. Euren formak hemen eratzeko darabilten 
moduak eta estrategiak.  

- Cristina Enea Fundazioa: geure lanean gauza berriak sartzeko gogoa.  
- Ara!Gorputz Kooperatiba: motibatzen gaituena egiteko askatasuna, aldi berean 

lan-ardatz argiak edukita.  
- Mundubat Fundazioa: arlo sozialekin lan egiteko gai izatea eta geure jakin-minari 

jarraitzea mugimendu sozialei laguntzeko orduan.  
- Labore Txingudi: zuretzat liluragarriak diren gauzak egiteko irekitzen diren ateak.  

 

2. Nola ulertzen dugu justizia klimatikoa Gipuzkoan? 

 

Justizia klimatikoari buruzko galde-sortako ekarpenak erabiltzen dira, terminoari buruzko 
hausnarketetan sakontzeko eta, horrela, Gipuzkoako lurraldean ezartzeko. Hausnarketa 
kolektiborako unea ireki da osoko bilkuran, eta, bertan, justizia klimatikoaren inguruko 
zenbait gai landu dira. Eztabaidan, honako gai-multzo hauek zehaztu dira:  

Lehenespena eta denbora 

Denbora-falta gaur egungo gizartearen ezaugarri bereizgarria denez, ez daukagu geure 
inguruneari, “geure zuhaitzei” erreparatzeko astirik. Nik neuk denbora-falta dela uste dut. 
Zenbat eta antolatuago egon dimentsio ekonomiko eta sozial hau, uste dut orduan eta 
aukera gehiago daudela gainerako gaiei erreparatzeko.  

Oso gurutzatuta dago gizarte-mailaren eta generoaren ardatzarekin.  

Denbora gehiago behar dugu, egoera premiazkoa dela konturatzeko eta ingurumenarekin 
bat egiteko. 

Klima-aldaketaren ondorioak 

Esate baterako, DANAri dagokionez, nork pairatu ditu gehien DANAren ondorioak? Oraindik 
noren etxeak daude eraikitzen? Hemen ere badago gizarte-mailarekin eta generoarekin 
lotutako gaia. 

Batzuetan, klima-aldaketa urrun dagoen zerbait dela uste dugu, baina gure egunez 
egunekoan dago hondamendi klimatikoetan. Gainera, kapitalismoaren berezko 
desberdintasun sozialek argi eta garbi zeharkatzen dituzte horren ondorioak.  

Migrazio klimatikoak eta ondorioak hegoalde globalean 

Migrazio-prozesu asko derrigorrezkoak dira, jendeak ez duelako bere lurraldean geratzerik, 
handik botatzen dituztelako, ezin dutelako gehiago ekoitzi edo bertan bizitzea ezinezkoa 
delako.  

Arazo ekonomikoa ez ezik, bidegabekeria ere bada. Ez dago baliabiderik.  

Klima-aldaketari buruz hitz egiten denean, denboraren eta premien arloko larrialdiak ditugu 
hizpide. Horren ondorioz, hondamendi natural handiak gertatzen dira hegoaldean, eta gu 
geu egoera horietako onuradun handiak gara; eta, askotan, sortzaileak ere bai. Eremu 
honetan, klima-aldaketaren ondorioak jasaten hasi gara.  

Errealitate horretatik abiatuta, zenbait egoera sortzen dira: nahitaezko migrazioak, 
adibidez, armengatik, lehorteengatik, lursailen esklusioagatik edo jendeak hobeto bizi nahi 
duelako edo hemengo bizitzaren irudi faltsua saldu diegulako. Horren ondorioz, kulturak 
suntsitzen ari gara, erbeste horietan hainbat eta hainbat kultura eta erkidego hiltzen ari 
direlako. 15 egunean behin, hizkuntza bat desagertzen da munduan.  

Definizioa eta gure jardueren aitortza 

Justizia klimatikoari buruz hitz egiten dugunean, ez dugu argi zeri buruz hitz egiten ari garen, 
ez dugu diskurtsorik, benetako jarduerak termino horrekin lotzeko aukera eskaintzen digun 
kontakizunik, alegia. Badirudi proiektuetan eskatzen zaigun zerbait dela eta horrexegatik 
jartzen dugula. Beraz, gero geure jarduerak aldagai horiekin lotzea lortzen ez dugunez, 
badirudi arlo horretan ezer egiten ari ez garela. Ez daukagu horrelako eremurik, nolabaiteko 
lasaitasunaz honako honexeri buruz eztabaidatzeko: zer kontakizun ditugu? Geure 
jardueretan nolako lotunea ikusten dugu horrekin? 

Berbera gertatzen zaigu ekofeminismoarekin. Beharbada, definizioa barik, jendeak 
ekofeministak diren jarduerak zein diren aitortzea behar dugu. Batzuetan, autokritika-maila 
hain handia denez, ez gara termino horiek geure gain hartzera ausartzen. Kontzeptuari eta 
teoriari eusteko pisu hori gainetik kentzen badugu, baliteke aitortza handiagoa izatea. 

Oraindik gehiago hausnartu behar badugu ere, Errigoraren eskutik sortu zen mugimendua, 
tokian tokiko ekoizleei balioa eman behar zitzaielako, elikaduraren burujabetzaren 
mesederako. Egia esan, oraingoz, dimentsio ekonomikoa dugu xede eta ez hainbeste 
ingurumen-dimentsioa. Ez gara hausnarketa hori egiteko elkartu.  

Guk geuk zera pentsatu genuen galde-sorta jaso genuenean: “guk ez dugu justizia 
klimatikoarekin zerikusia duen ezer egiten”. Gero, ordea, pentsatzen hasi eta nahikoa 
gauza irten ziren. 

Hainbat jarduera eta jakintza galtzen ari dira, balioa ematen ez zaielako. Askotan, gainera, 
Abya Yalako emakumeak dira jakintza horiek dakarzkigutenak.  

Nor egon daiteke gaur hemen? Azkenean, pribilegiatuak gara denbora hori hartu 
dezakegulako horri buruz hausnartzeko, eta jende asko ari gara kanpoan uzten.  

Ingurumenarekiko harremana Gipuzkoan 

Bizileku dugun Gipuzkoa nahikoa berdea da gure klimagatik, eta, historiari begira, bertako 
mendiak, bertako basoak nahiz bertako baserriak maite dituen lurrari buruzko kontakizuna 
sortu da, eta badirudi benetako lotunea daukagula ingurumenarekin. Egia esan, oso gizarte 
hiritarra gara, eta harreman handiagoa daukagu herri industrializatu handiekin naturarekin 
baino. Gipuzkoa berde horren irudi folklorikoa sortu dugu. Sinetsi egin dugu, eta halaxe dela 
uste dugu, naturarekiko harremana hementxe sortu duguna bezalakoa dela, alegia.  

Ez dago gizakiak ez diren izaki bizidunen eta gizakien arteko lotunerik. Gizakiek, hain zuzen 
ere, gainetik daudela uste dute, eta, horren ondorioz, euren ongizateari ematen diote 
lehentasuna. Ez gara konturatzen planetarik gabe ez dugula bizirik iraungo. Gizakiok 
naturaren gainetik gaudela uste dugunez, azkenean ez gara inplikatzen. Aldatzeko 
premiatik deslotzen gara.  

Oraindik ere, justizia klimatikoa eta jasangarritasuna berdez baino ez dira margotzen.  

Honako uste hau da nagusi: beste leku batzuen aldean, “guri ez doakigu hain txarto, hemen 
euria egiten jarraitzen du-eta”. Badirudi besteek bezain txarto egin ez dugula.  

Nik neuk Gipuzkoa industrializatu eta kutsatua ezagutu nuen, eta, oraindik ere, Gipuzkoa 
berde zein naturalaren irudia dugu gogoan. Gipuzkoan, lehen sektoreko ekoizpenaren zati 
handienak BPGd txikia dauka Gipuzkoan, eta, horrez gain, azkenean esportatu egiten 
dituen ardoa zein sagardoa ekoizten ditu. Hala ere, oraindik, bizimodu oneko Gipuzkoaren 
irudi hori saltzen dugu, eta migratzaileak mehatxutzat hartzen ditugu zentzu horretan. Hori 
dela eta, arrazakeriarako eta bereizkeriarako dinamikak sortzen dira, eta, azkenean, eragin 
ekonomikoa ere badute gizaki arrazializatuetan.  

Aldi berean, Gipuzkoa berdearen mito horrek ere badu alde onik, naturari, mendiei eta 
basoei ematen zaielako balioa, azaletik egin arren. Hori dela eta, defendatzen hasteko 
modua da.  

Dena dela, Gipuzkoan eta Euskal Herrian, oro har, borroka sozialek oso agerpen handia 
izan dute beti, baita indar handia ere. Gaur egun, burujabetzak lantzen ari dira bete-betean, 
honako arlo hauetakoak, esaterako: elikadura, energia (erkidego energetikoen sorreraren 
bidez), lana… Beste borroka batzuetan, beti-beti aukera da lotuneak, aliantzak… sortzea, 
guztiok egiturazko ikuspegiaren bidez ulertzen ditugulako desberdintasunak. Hala ere, egia 
da burujabetzen esparrua oso zuria dela eta oso dibertsoa ez dela azkenean.  

Ingurumeneko borrokaren eta borroka kulturalaren arteko sinergiak 

Garrantzitsua da sinergia horiek sortzea ingurumen-arloaren, lehen sektoreko arlo 
ekonomikoaren eta arlo kulturalaren artean, Errigorak euskararekin egiten duen bezala.  

Dimentsio ekonomiko, sozial eta ingurumenekoa 

Dimentsio horiek ez daude lotuta. Oro har, nekez ikusten dira haien artean dauden 
lotuneak. Dimentsio ekonomiko eta sozialari begira daudenak ez dira konturatzen nolako 
eragina daukan ingurumenean. Bestetik, ingurumenean eta naturan interesa dutenek ez 
dute sarritan arlo ekonomiko eta sozialarekin lotunerik egiten. 

Nola egin lotune horiek, den-dena lotuta dagoela sentitzeko? 

Berbera gertatzen da iparraldearen eta hegoaldearen arteko lotunearekin.  

Arlo ekonomikoa erdigunean dago beti, nahitanahiez, eta, askotan, mugiarazten gaituena 
da. Ikuspegi ekonomikotik lurrarekin dugun harremana oso laidotuta dago. Lehenengo 
sektorea oso ezegonkorra da, eta ez zaio baliorik ematen. Esate baterako, tailerrak garatu 
ditugun zentro batzuetan, oinarrizko lanbide-heziketako zentroetan…, Abya Yalako neska 
batzuk ezagutu genituen. Asko-asko zekiten lurrari, nekazaritzari, landareei, zuhaitzei… 
buruz, eta horri guztiorri ez zitzaion balioa ematen. Hori dela eta, zalantzan nago, jende 
horri lehen sektoreko jakitate hori modu profesionalean arakatzeko adorea ematean ez 
dakidalako ezegonkortu egingo diren ala ez.  

Erresistentzian dauden emakumeak 

Gaur hemen gaudenok emakumeak gara, batez ere, baina harremanetan jarri garenok ere 
bai. Aitortu egin beharra dago munduko emakumeek erresistentziarako lana egiten dutela 
euren lurrak eta lurraldeak defendatzeko.  

Nik neuk negar egiten dut, Dalilari entzuten diodan bakoitzean. Gero, indar handiagoz 
itzultzen naiz borrokara.  

Halaber, lotunea ere badauka emakumeok geure burua izendatzeko daukagun 
autoeskaerarekin. 

Erantzukizuna 

Itzalaldia oraintsuko adibidea da, eta agerian uzten du zenbat energia kontsumitzen dugun 
Gipuzkoan, aldi berean energia askorik sortzen ez dugula kontuan hartuta. Honako hauxe 
da eztabaidagaia: haize-errotaz bete behar ote dira mendiak? Gure erantzun automatikoa 

ezezkoa da, baina horrek esan nahi du beste lekuren batean jarri beharko dituztela errota 
horiek edo, bestela, zer bizi-eredu eraman dezakegun erabaki beharko dugula. Hori beste 
arlo batzuetan ere ezarri daiteke; esate baterako, Brasilen, Guatemalan, Mexikon… 
egindako presa handiak.  

Bizi-maila ona eskaintzen digun burbuilan bizi gara, baina norbait horren truke ordaintzen 
ari da. Zer bizi-eredu eduki ahal eta nahi dugun pentsatu eta horren arabera jokatu behar 
dugu.  

Emozioak 

Gai honek emozio asko mugitzen ditu; esate baterako, tristezia, ezintasuna eta frustrazioa, 
geure erantzukizunetan pentsatzen dugunean. Zer egiten dugu deserosotasun horren 
ondorioz sortzen den emozioarekin? Ez dago sentipen eta emozio horiek partekatzeko 
eremurik (negar egiteko elkartzea, zuhaitz bat mozten dutenean). Biztanle batzuk ez dira 
mobilizatzen, mingarria delako haientzat eta nahiago dutelako burbuilan bertan geratu.  

Nik neuk errituak egiten ditut, neure burua indartzeko eta aurrera egitea lortzeko. Gizarte 
moduan, badugu maila emozionaleko erronkarik, dolua egin behar dugulako elkarrekin. 

Gai horren ondorioz ere, zenbait emozio mugitzen dira; haserrea, esaterako. Iragaitza 
energetikoa, eredu-aldaketa eta desazkundea hizpide baditugu, ezin izango dugu 
hainbeste ekoitzi. Baliteke batzuk horregatik haserretzea; enpresa handiak, adibidez. 
Erronka handia izango da emozio horiek guztiak bideratzea eta kudeatzea.  

Azkenik, beldurra ageri-agerian dago, eta beste forma batzuetan ezkutatzen da. Kontakizun 
distopikoak eratzen ditugu, eta desazkundea distopiatzat hartzen dugu. Desazkundeak 
estutasuna sorrarazten digu, berriro nola antolatuko garen dioskun proposamen argirik ez 
dagoelako. Hori dela eta, nahiago dugu horretan ez pentsatu eta geure eguneroko 
erosotasunean geratu, etorkizunean pentsatu gabe. Honelako galderak sortzen zaizkigu: 
zergatik ez naiz oporretan joango? Ezer txarrik egin dut nik? Lan egin dudan guztiagatik 
merezi dut. 

Egia esan, horren ondorioz, uste dugu hemen ere, Gipuzkoan, ekoizpen-biderik gabe 
jarraitzen dugula, lurra eskuratzeko aukerarik ez dugula eta erabakiak hartzeko aukerarik 
ez daukagula, eredua aldatu ahal izateko. Hori dela eta, frustrazioa sortzen da. 

Izututa egon arren, askoz ere beldurgarriagoa da alternatiba. 

15 urte baino gehiago daramatzagu kolapsoari buruzko kontakizuna entzuten.  

Guztiok ez dugu erantzukizun berbera, instituzioak direlako hemen boterea eta 
erantzukizuna dituztenak.  

 

 

 



GIPUZKOAKO JUSTIZIA KLIMATIKOA GENERO-IKUSPEGIA KONTUAN HARTUTA 
 

- 35 - 
 

3. Gipuzkoako erronkak, justizia klimatikoa eta generoa kontuan hartuta 

 

Ekarpenak egin dira galde-sortetan antzemandako erronken inguruan (letra etzanez):  

1. erronka. Terminoa testuingururatzea eta tokian-tokian terminoaz jabetzea (3) 

• Ideiak modu kolektiboan ezartzea eta justizia klimatikoaren hizkuntza zein 
kontzeptuak tokian tokiko errealitatera egokitzea. 

• Sarean, tokian tokiko mugimendu ekologista eta feministarekin, lurralde honetako 
errealitatean oinarrituta. 

2. erronka. Aliantzen eta lan kolektiboaren premia (5) 

• Mugimendu feministak, ekologistak eta beste eragile sozial batzuk lotu behar 
izatea. 

• Borrokekin bat datozen eta gureak diren ideologien bidez lan egitea.  

• Mugimenduen eta lurraldeen arteko aliantza sendo eta eraginkorrak indartzea. 

✓ Aliantzak gauzatzea eta indartzea 
✓ Lobbya egitea, diskurtsoak laguntza ekonomikoa izan dezan 
✓ Aliantzetan benetako ordezkagarritasuna eta aniztasuna bermatzea 

3. erronka. Lehenespen instituzional eta soziala (2) 

• Justizia klimatikoaren gaia agenda instituzional eta sozialean sartzea (“oso urrun 
ikusten dut”). Aurretiaz ikusi dugu Gipuzkoako Aldundiak iragaitzari buruz, 
ingurumenari buruz… egindako zenbait planetan. Planak ez ezik, ekintzak ere jarri 
behar ditugu abian.  

• Negazionismo klimatikoari aurre egitea??? (uste dut diskurtso horiei ez zaiela hitza 
eman behar eta kontu handiz aurre egin behar zaiela, haientzako bozgorailua izan 
daitekeelako). 

• Hezkuntza formalean kontuan hartzea eta hezkuntzako instituzioentzat 
lehentasunezkoa izatea. 

4. erronka. Herrien eta erkidegoen partaidetza, ahotsa eta agentzia 

• Erabakiak hartzeko prozesuetan herrien eta giza taldeen ahotsak kontuan hartzea. 
(1) 

• Benetako partaidetza eraginkorrerako eskubidea bermatzea. (1) 

✓ Emozionaltasunaren bidez 



GIPUZKOAKO JUSTIZIA KLIMATIKOA GENERO-IKUSPEGIA KONTUAN HARTUTA 
 

- 36 - 
 

5. erronka. Justizia globala eta iparraldea-hegoaldea harremanak (2) 

• Iparraldeko eta hegoalde globaleko erkidegoen arteko harremanak indartzea, gizaki 
eta espezie guztientzako bidezko etorkizuna gogoan edukita. 

• Justizia klimatikoaren ikuspegi globala kontuan hartzea. 

✓ Kontuz ibiltzea eta hegoaldean iparraldeak ere badaudela eta iparraldean 
hegoaldeak ere badaudela kontuan hartzea. Batzuetan, lankidetzaren 
munduak desberdintasunak berregiten ditu. 

6. erronka. Giza eskubideak, generoa eta iragaitza ekologikoa (1) 

• Iragaitza ekologikoa kontzeptualizatzea, giza eskubideen ikuspegia eta genero-
ikuspegia kontuan hartuta. 

• Krisi klimatikoaren ondorioak aitortu egin behar direla nabarmentzea, 
elkargunetzako ikuspegia kontuan hartuta. 

✓ Feminismo dekolonialak. Garrantzitsua da geure historia berreratzea, ukatu 
egin ziguten-eta.  

7. erronka. Sentsibilizazioa eta enpatia (3) 

• Kontzientziazio sozial handiagorantz aurrera egitea, baina, batez ere, nazioarteko 
testuingurua oldarkorra denean eta diskurtso populistaz beteta dagoenean. Hala 
ere, batzuetan frustragarriak diren oso prozesu luzeak direla ulertu beharra dago. 

• Enpatia eta beste errealitate batzuen ulerkuntza indartzea. 

✓ GORPUTZA (burujabetza, lurra, lurraldea). Gure gorputzen burujabetzatik 
hasiko gara, eta lurraren burujabetzarantz … joko dugu. 

➔ Sareak sortzea, baina, ere berean, kanporantz begiratzea ere bai, burbuilarik ez 
sortzeko eta emakume guztion adierazgarri diren beste errealitate batzuetara 
iristeko.  
 
 
 

4. Etorkizunari begira 

Saioa baloratu da, eta parte-hartzaileei galdetu zaie justizia klimatikorako lanean dituzten 
asmoei buruz. Txandaka, parte-hartzaile bakoitzak bere jarrera azaldu du: 

- Labore: etorkizunari begira, garrantzitsua izango da definitzea: nork hartzen ditu 
lidergoak eta nola? Nola bermatzen da zeharkakotasuna?  

- Mundubat: Mundubaten, jarraipena eman nahi diogu proiektu honi.  

- A!G: eremu segurua izan da (Farapiri eskertzen diot). Etorkizunari begira, gu geu 
hementxe inplikatuta gaudenez, oso ondo datozkigu erkaketarako eremuak zein 
aliantzak, eta erabat sinesten dugu sareetan.  

- Cristina Enea: oso gustuko izan dut bertan egon den nahasketa. Agian satelite asko 
garela pentsarazi dit. Cristina Enean, apurka-apurka lanean jarraitzeko prest 
gaude.  

- Bidez bide: esker oneko nago. Uste dut denok lanean ari garela orain, baina ez 
diogula izen hori jartzen. Pribilegioa da honelako eremua edukitzea.  

- Farapi: Farapin, uste dugu geure ekarpena egin dezakegula eredu berrirako 
beharrezkoak izango diren gobernantza-moduen gaian. Horrez gain, aldaketarik 
egin nahi izanez gero, partaidetzaz zein era demokratikoan aldatu beharko da. Hain 
zuzen ere, bertan geure harri-koskorra ekarri dezakegula uste dugu.  

- Errigora: oso esker oneko nago. Ez nekien nola joango zen. Etorkizunari begira, gaur 
hemen entzun dudan guztia neureganatu behar dudala uste dut. 

